
၂ ၀ ၂ ၀  ရွေး ကော က် ပွဲ မှာ  အ နို င် ရရ ှိ ပါ က 

အရပ်ဖက်အဖွဲ့အစည်းနှင့် ပြည်သူလူထု ကန့်ကွက် 

နေတဲ့ လွိုင်ကော်မြို့က ခဲသတ္တုသန့်စင်စက်ရုံတည် 

ဆောကန်ေမှုအပေါ် ပြနလ်ညသ်ုံးသပ ်သွားမညမ်ယလ်ို ့

ကယားပြည်နယ်ဒီ မိုကရက်တစ်ပါတီ (KySDP) မှ 

လွှတ်တော်ကိုယ်စားလှယ်လောင်းတွေက ကတိပေး 

ပြောကြားခဲ့သည်။

“သဘာဝပတ်ဝန်းကျင် စိ မ်းလန်းစို ပြေရေး

နဲ့  သဘာဝပတ်ဝန်းကျင်ထိန်းသိမ်း ရေးအတွက်  

တစ်စိုက်မတ်မတ်လုပ် သွားမယ်လို့ကတိပေးတယ်။ 

ခဲသတ္တုသန့်စင်စက်ရုံပုံစံမျ ိုးကို  ပြန်လည်သုံးသပ် 

ပြီးတော့မှ ကျွန်တော်တို့ပြည်သူ တွေအတွက် ဘယ် 

လောက်ထိ အကျ ိုးရှိစေသလဲ၊ ဘယ်လောက်ထိအကျ ိုး 

ပျက်ဆီးစေသလဲဆိုတဲ့ဟာမျ ိုးကို ပြန်ပြီး လေ့လာသုံး 

သပ်ဖို့လိုအပ်တယ်လို့ ကျွန်တော်တို့အနေနဲ့မြင်တယ်။ 

ဒါကြောင့် ပြည်သူလူထုတွေအနေနဲ့ ကျွန်တော်တို့ကို 

မဲပေးခဲ့လို့ လွှတ်တော်ထဲရောက်သွားမယ်၊ အစိုးရအဖွဲ့ 

ထဲရောက်သွားမယ်ဆိုလို့ ရှိ ရင်  ဒီစီမံကိန်းတွေကို  

uef huGufr_awG&SdaewJh cJowœKoef hpifpuf&kHwnfaqmufr_udk jyefvnf 

okH;oyfoGm;rnf[k KySDP udk,fpm;vS,favmif;uwday;

ပြန်ပြးတော့မှ သုံးသပ်နိုင်ဖို့အတွက် တကယ်ကော 

သူတို့တွေ EIA/SIA ပုံစံမျ ိုးတွေ တကယ်ကော လုပ်သ 

လားပေါ့။ EIA၊ SIA နဲ့မပြီးဘူး CRA HIA တို့လိုမျ ိုး 

အများကြီးရှတိယပ်ေါန့ော။ အဒဲါတွေနဲ့ ဘယလ်ောကထ် ိ

စမ်းသပ်စစ်ဆေးပြီးတော့မှ သုတေသနလုပ်ပြီးတော့မှ 

ဒီစက်ရုံတွေလည်ပတ်ဖို့အတွက် ကြိုးစားနေတယ် 

ဆိုတဲ့ဟာကို ပြန်လေ့လာပြီးတော့မှ ပြန်သုံးသပ်ပြီး 

တော့မှ ရပ်နားသင့်/မသင့် မဟုတ်လို့ရှိရင် ရွေ့ပြောင်း 

သင့/်မသင့ ်ဆုံးဖြတရ်လမိ့မ်ယလ်ို ့ကျွနတ်ောတ်ိုအ့နေနဲ့ 

ယုံကြည်တယ်ပေါ့။ ဒါတွေကိုလည်း တစ်စိုက်မတ်မတ် 

လုပ်သွားမယ်ဆိုတဲ့ကတိမျ ိုး ကျွန်တော်တို့အနေနဲ့ပေး

ချင်ပါတယ်” ဟု စတီဗင် (ခ) ထွန်းထွန်းက ပြောသည်။

လွို င် ကော် မြို့ န ယ်  ပြ ည် န ယ် လွှ တ် တော်  

မဲဆန္ဒနယ် ၁ မှာ ဝင်ရောက်ယှဉ်ပြိုင်သွားမယ့်  စတီဗင် 

(ခ) ထွန်းထွန်းက ပြီးခဲ့တဲ့ လွိုင်ကော်မြို့ ကုန်းသာ 

ကျေးရွာအုပ်စုကို   အောက်တိုဘာလ ၂၁ ရက်က 

မဲဆွယ်စည်းရုံးရေး ဆင်းချနိ်မှာ ပြောကြားသွားခဲ့တာ 

ဖြစ်ပါတယ်။

ခဲသတ္တုသန့်စင်စက်ရုံက ကယားပြည်နယ်၊ 

လွိုင်ကော်မြို့နယ်၊ နွားလဝိုးကျေးရွာအုပ်စု အနောက် 

ဖက် စက်မှုဇုန်အပိုင်း ၂ ရှိ မြေဧက (၁၁၃) ပေါ်မှာ 

တည်ဆောက်နေတာဖြစ်ပြီး အနိုင်ရပါက စက်ရုံတည် 

ဆောက်နေတဲ့အခြေအနေတွေကို ပြန်လည်သုံးသပ် 

မယ်လို့ ဆိုပါတယ်။

ခဲသတ္တုသန့်စင်စက်ရုံကို Global South In-

dustrial Co.Ltd နှင့် ပြည်တွင်းက  ရတနာကုဋေ 

သိကုက်မု္ပဏလီမိတိကတ်ို ့ဖကစ်ပလ်ပုက်ိငုခ်ြင်းဖြစပ်ြီး 

ခဲမဖြူ၊ အဖြိုက်နက်နှင့်ရောရာသတ္တုတွေကို ကုန်ချော

ထုတ်လုပ်ငန်းကိုလုပ်ဆောင်ဖို့  သတ္တုသန့်စင်စက်ရုံ 

တည်ဆောက်နေခြင်းဖြစ်ပါတယ်။

ထိုစီမံကိန်းအတွက် Global South Indus-

trial Co.Ltdအနေဖြင့် အမေရကန်ဒေါ်လာသန်း ၄၅

 သန်း (စုစုပေါင်းရင်းနှီး မြှုပ်နှံမှု  ပမာဏ၏ ၉၀%

) ၊  ရတနာကုဋေသိုက်ကုမ္ပဏီလိမိတက်အနေဖြင့်  

အမေရိကန်ဒေါ်လာ ၅ သန်း (စုစုပေါင်းရင်းနှီးမြှုပ်နှံပ

မာဏ ၏ ၁၀%) စုစုပေါင်း အမေရိကန်ဒေါ်လာ သန်း 

၅၀ ရင်းနှီးမြှုပ်နှံထားတာဖြစ်ပါတယ်။

စီမံကိန်းအတွက်  မြန်မာနိုင်ငံရင်းနှီး မြှုပ်နှံ  

မှုကော်မရှင်ထံကနေ ခွင့်ပြုမိန့်အမိန့် (၁၆၈/၂၀၁၉

) ဖြင့် နှစ်၅၀ လုပ်ပိုင်ခွင့်ကို ပြီးခဲ့သည့် ၂၀၁၉ ခုနှစ် 

ဇူလိုင် ၆ ရက်နေ့က ရရှိထားပြီး လုပ်ငန်းကို အကောင် 

အထည်ဖော် ဆောင်ရွက်နေကြတာ ဖြစ်ပါတယ်။

ဒါပေမယ့်  ဓာတ်သတ္တုကုန် ကြမ်းရဲ့  နောက် 

ဆက်တွဲသက်ရောက်မှုနှင့်ပတ်သက်လို့ ပတ်ဝန်းကျင် 

ထိခိုက်မှုဆို င် ရာ  လုပ်ထုံးလုပ်နည်းများနှင့်အညီ  

ကနဦးပတ်ဝန်းကျင်ဆန်းစစ်ခြင်း (IEE)၊ ပတ်ဝန်းကျင် 

ထိခိုက်မှု  ဆန်းစစ် ခြင်း  (EIA) ကို  လေ့လာဆန်း  

စစ်ဖို့ လုပ်ဆောင်တာတွေ ရှိ/မရှိ ပြည်သူလူထုတွေ 

အနေဖြင့် မသိရဘူးလို့ မြန်မာနိုင်ငံပွင့်လင်းမြင်သာမှု

နှင့် တာဝန်ယူမှု၊ တာဝန်ခံမှုဆုိင်ရာ အရပ်ဖက်မဟာ 

မိတ်အဖွဲ့  ကရင်နီ ပြည်တာဝန်ခံ  ခွန်းအန်းဂျလိုက 

ဝေဖန်ခဲ့ပါတယ်။

၎င်းက “ဒီစက်ရုံတွေနဲ့ပတ်သက်ပြီး  လူထု 

တွေက မသိနားမလည်ခဲ့ဘူး။ ကုမ္ပဏီတွေက လက်ရှိ 

ဦးဝင်းမော်နဲ့ပတ်သက်တဲ့ Global South Indus-

trial Co.ltd လည်း EIA၊ SIA လုပ်ထားတာလည်း 

ဘာမမှရှဘိူး။ ပြီးတော ့HIA ကျန်းမာရေးနဲ့ပတသ်ကတ်ဲ ့

လေ့လာဆန်းစစ်ချက်တွေ သူတို့ဘားမှမလုပ်ဘူး။ 

အဲဒါကြောင့် မလုပ်ဘဲနဲ့ ဒီစက်ရုံကို MIC က ဘယ်လို 

လုပ် ခွင့်ပြုမှုပေးလဲဆိုတာ ကျတော့်အနေနဲ့စိုးရိမ်မှုဖြ

စ်တယ်” လို့ပြောပါတယ်။

အဆိုပါစက်ရုံတည်ဆောက်မှုနှင့်ပတ်သက်

ပြီး ကရင်နီအကြီးစားရင်းနှီးမြှုပ်နှံမှု စောင့်ကြည့်ရေး 

ကွန်ယက် (KMIW) ကနေ ပူးပေါင်းကြံစည်မှု အစီရင် 

ခံစာပါ အကြောင်းအရာကို  သတင်းစာရှင်းလင်းပွဲ  

လုပ်ခဲ့ပြီး ကုမ္ပဏီကနေ ကောင်းကျ ိုး/ဆိုးကျ ိုးတွေကို 

ချပြတာမရှိဘူလို့ဝေဖန်ထားပါတယ်။

သက်ဆိုင်ရာ Global South Industrial 

Co.ltdဘက်က ဒါရိုက်တာ ဦးဝင်းမော်ကို အရင်ကဆ

က်သွယ်မေးမြန်းခဲ့ဖူးစဉ်အချနိ်ကတော့ လက်ရှိတည်

ဆောက်နေချနိ်မှာပဲတဆက်တည်း EIA၊ SIA တွေကို 

သက်ဆိုင်ရာဌာနဆိုင်ရာတွေနဲ့ပူးပေါင်းပြီးဆောင်ရွက်

နေတယ်လို့ ဖြေကြားခဲ့ဖူးတာရှိပါတယ်။

စက်ရုံတည်ဆောက်မှုအပေါ် ကရင်နီအရပ်ဖက် 

အ ဖွဲ့ တွေ အ နေ နဲ့  ပြ ည် သူ တွေရ ဲ့  က န့် ကွ က် မဲ  

လေးထောငက်ျောရ်ရှထိားပြီး ကန့်ကကွမ်တဲစသ်ောင်း 

ကျော်ရရှိပါက ဒု-သမ္မတဦးဟင်နရီဗန်ထီးယူထံ ဆက် 

လက်တင် ပြသွားဖို့ စီစဉ်ထားတဲ့အပေါ်မှာ  ဒေသခံ  

ကိုယ်စားလှယ်လောင်းတွေက အသုံးပြုမဲဆွယ်ခြင်း 

ဖြစ်ပါတယ်။

ကယားပြည်နယ်ဒီမိုကရက်တစ်ပါတီက ပြည် 

နယ်အခြေစိုက်တိုင်းရင်းသားပါတီ ဖြစ် ပြီး  ကယား 

ပြည်နယ် မြို့နယ် (၇) မြို့နယ်ရှိ မဲဆန္ဒနယ် ၃၄ နေရာ 

အနက် ၃၀ နေရာမှာ ဝင်ရောက်ယှဉ်ပြိုင်သွားမှာဖြစ်

ပါတယ်။

aemfa'G;t,fcl

ကယားပြည်နယ်ဒီမိုကရက်တစ်ပါတီ (KySDP) 

၊ ကယန်းအမျ ိုးသားပါတီ(KNP)တို့ရဲ့ ကိုယ်စားလှယ်

လောင်းဆိငု်းဘတုတ်ွေဖျကဆ်ီးသကူိ ုသရိှပိေမယ့လ်ည်း 

အမှုဖွင့်တိုင်ကြားတာတွေ မပြုလုပ်ခဲ့ကြပါဘူး။

ကယားပြည်နယ် ဒီးမောဆိုမြို့နယ် အနောက် 

ဘက်ခြမ်း  လိုဘာခိုကျေးရွာအုပ်စု  ဆောင်ဒူရွာမှာ 

KySDPနဲ့ KNPပါတီဆိုင်းဘုတ်ကို ပြီးခဲ့တဲ့ အောက် 

တိဘုာလ ဒတုယိအပတအ်တငွ်းက ဖျကဆ်ီးခရံပါတယ။်

၎င်းမဆဲန္ဒနယအ်မတှ(်၂) ပြညန်ယလ်ွှတတ်ောမ်ှာ 

ဝင်ရောက်ယှဉ်ပြိုင်မယ့် ကယန်းအမျ ိုးသားပါတီက 

ကိယုစ်ားလယှလ်ောင်း ခနွ်းမြင့န်ိငုက် တော ့စတိ်တော ့

မကောင်းဘူးဒါပေမယ့်လည်း  အမြင်မတူတာတွေ 

ရှိနေတာက ဒီမိုကရေစီပါပဲလို့ ပြောပါတယ်။

ပါတီဆို င်းဘုတ်ဖျက်ဆီးတဲ့သူက ဘယ်လို  

ရည်ရွယ်ချက်နဲ့ ဖျက်တာဖြစ်ဖြစ် ပြင်းပြင်းထန်ထန် 

အရေးယူဆောင်ရွက်တာမျ ိုးမဆောင်ရွက်ဘဲ နောက် 

နောင် မဖြစ်အောင်ဘဲ ထိန်းသိမ်းသွားမှာ ဖြစ်တယ် 

လို့  ဒီး မော ဆို မြို့ န ယ်  က ယား ပြ ည် န ယ် ဒီ မို က 

ရက်တစ်ပါတီနဲ့ ကယန်းအမျ ိုးသာပါတီ ရုံးအဖွဲ့မှူး 

ခွန်သောမတ်စ် ကဆိုပါတယ်။

ဖျကဆ်ီးတဲသ့ကူ ဆောငဒ်ရူွာဘေးပတဝ်န်းကျင ်

လက်ရှိလွှတ်တော်အမတ်တွေရဲ့ ဆောင်ရွက် 

ချက်တွေကို အားမလိုအားမရဖြစ်နေတဲ့ ကယန်း တိုင်း 

ရင်းသားတစ်ဦးဖြစ်တဲ့ ရွေးကောက်ပွဲမှာ ဝင်ရောက် 

အရွေးခံဖို့ ဆုံးဖြတ်လိုက်ပါတယ်။ 

သူက ရှမ်းပြည်နယ်တောင်ပိုင်း ဖယ်ခုံမြို့နယ်၊ 

မိုးဗြဲမြို့၊ သာယာကုန်းရပ်ကွက်မှာ နေထိုင်တဲ့ အသက် 

၄၂နှစ်အရွယ် ခွန်းဒီးဒီဆိုသူဖြစ်ပြီး လက်ရှိ လွှတ်တော် 

အမတ်တွေ၊ ပြည်နယ်အစိုးရတွေရဲ့ လုပ်ဆောင်ချက် 

တွေကို အားမရဖြစ်နေတာ ကြာမြင့်နေပြီ ဖြစ်ပါတယ်။ 

ဒါကြောင့် သူ့အနေနဲ့ ၂၀၂၀ အထွေထွေရွေး 

ကောက်ပွဲမှာ ရှမ်းပြည်နယ် ဖယ်ခုံမဲဆန္ဒနယ် အမှတ် 

(၂) ပြည်နယ်လွှတ်တော်နေရာမှာ ကယန်းအမျ ိုးသား 

ပါတီကိုယ်စားပြု ဝင်ရောက်ယှဉ်ပြိုင်အရွေးခံသွားမှာ

ဖြစ်ပါတယ်။ 

ခနွ်းဒီးဒဟီာဆိရုင ်အရငက် ကလမူှုဖွံ့ဖြိုးရေးအ

ဖွဲ့အစည်းတွေမှာ  တာဝန်ထမ်းဆောင်ရာကနေ၂၀၁၈ 

ခနုစှမ်ှာ ကယန်းအမျ ိုး သားပါတကီိ ုစတငဝ်ငရ်ောက ်ခဲပ့ြီး 

အခုအခါမှာတော့ ပြည်နယ်လွှတ်တော်ကိုယ်စားလှယ် 

လောင်းအဖြစ် ဝင်ရောက် အရွေးခံခြင်းဖြစ်ပါတယ်။ 

“ ၂ ၀ ၂ ၀  ရွေး ကော က် ပွဲ မှာ  ဘာ ဖြ စ် လို့  

ကယန်းအမျ ိုး သားပါတီကနေ ဝင်ရောက်ယှဉ် ပြိုင် 

တာလဲလို့  ပြောမယ်ဆိုလို့ရှိရင်  လက်ရှိလွှတ်တော် 

အမတ်တို့  နောက်ကယန်းအရေးကို လုပ်ပေးနေတဲ့ 

ကယန်းဝန်ကြီးတို့တွေရဲ့ လုပ်ငန်းဆောင်ရွက်မှုတွေ 

အပေါ်မှာ အားမလို အားမရတာတွေလည်းပါတယ်။ 

နောက်တစ်ခုကလည်း ကျနော်တို့က ကယန်းတစ် 

ယောကဖ်ြစတ်ဲအ့တကွက်ြောင့မ်ိုလ့ို ့ကယန်းအမျ ိုးသား 

နိငုင်ရံေးကိ ုကိယုတ်ိငုပ်ါဝငပ်ြီးတောမ့ ှထမ်းဆောငခ်ျင ်

တာလည်းပါတယ်”

ခွန်းဒီးဒီက ဝိဇာဘွဲ့၊ စိတ်ပညာနှင့် ကျောင်းပြီး 

ထားပြီး ငြိမ်းချမ်းရေးနှင့် ပဋိပက္ခအသွင် ကူးပြောင်း 

ရေးဆိုင်ရာဒီပလိုမာရရှိထားကာ အင်္ဂလိပ်စာသင်တန်း 

ကျောင်းတွေမှာ ပညာသင်ယူဖူးသူဖြစ်ပါတယ်။ 

၂၀၀၉ခုနှစ်ကနေ ၂၀၂၀ အထိ လူမှုဖွံ့ဖြိုးရေး 

နယ်ပယ်မှာ  အချ နိ်များစွာလုပ်ဆောင်ခဲ့သူ ဖြစ် ပြီး  

ဆွေသဟာလူမှုဖွံ့ ဖြုး  ရေးအဖွဲ့မှာ  လက်ထောက်  

ဒါရိုက်တာ၊ မဂ္ဂင်လူမှုဖွံ့ ဖြိုးရေးအဖွဲ့ရဲ့ ပရိုဂရမ်မန် 

နေဂျာ၊ နိုင်ငံတကာအသင်းအဖွဲ့ တစ်ခုဖြစ်တဲ့ အင်တာ 

ဆော့မှာ မြန်မာနိုင်ငံတာဝန်ခံ၊ အလင်းသစ်လူမှု ဖွံ့ဖြိုး 

ရေးအဖွဲ့ရဲ့ဒါရိုက်တာအဖြစ် တာဝန်ယူဆောင်ရွက် 

ခဲ့သူဖြစ်ပါတယ်။

လူမှုဖွံ့ ဖြိုးရေးလုပ်ငန်းတွေမှာ အတွေ့အကြုံ 

အ များ အ ပြား ရှိ တဲ့ အ တွ က်  ဒေ သ ရဲ့ ဖွံ့ ဖြိုး ရေး ၊ 

စည်းလုံးညညီတွ ်ရေး၊ တန်းတညူမီျှရေးနငှ့ ်ငြမ်းချမ်းရေး 

ကစိ္စတွေမှာ ဖောဆ်ောငလ်ိတုဲစ့တိဆ်န္ဒကြောင့ ်ကယန်း 

အမျ ိုးသားပါတီ ဝင်အဖြစ် ၂၀၁၈ခုနှစ်မှာ စတင်ဝင် 

ရောကခ်ဲပ့ြီး လာမည့ ်၂၀၂၀အထွေထွေ ရွေးကောကပ်ွမဲ ှ

တဆင့ ်ဒေသအတကွ ်အကျ ိုးပြု လိကုြောင်း ခနွ်းဒီးဒကီ 

ဆိုပါတယ်။ 

အခုရွေးကောက်ပွဲအောင်နိုင်ရေးအတွက် သူ့ကို 

အနီးကပ်ကူညီနေတဲ့ ပုဂ္ဂိုလ်တွေနဲ့ တိုင်ပင်ဆွေးနွေး 

နေကာ ဆောင်ရွက်လျက်ရှိ ပြီး  ကိုဗစ်ကာလဖြစ်  

တဲအ့တကွ ်မဆဲယွစ်ည်းရုံး ရေးတွေကိတုော ့အားကစား 

နှင့် ကျန်းမာရေးဝန်ကြီးဌာနရဲ့ လမ်းညွှန်ချက်အတိုင်း 

သတိထားလုပ်ဆောင်နေတယ်လို့ ခွန်းဒီးဒီက ပြော 

ပါတယ်။

 “ကျနော်တို့ ကျေးရွာတွေကို သွားပြီးတော့မှ 

မဲဆွယ်စည်းရုံးရေးလုပ်တဲ့အခါမှာလည်း အထူးသဖြင့် 

ကျန်းမာရေးဌာနကနေ သူတို့  သတ်မှတ်ထားတဲ့  

ကိန်းဂဏန်းတွေနဲ့ပဲပေါ့နော်။ ဥပမာ လူ ၅၀ ထက်မ 

ကျော်ရဆိုတဲ့  ကိန်းဂဏန်းတွေနဲ့  လူ ၂၀၊ ၃၀ နဲ့  

အဓိကဖြစ်တဲ့ လူငယ်ခေါင်းဆောင်တို့၊ ရပ်မိရပ်ဖတို့၊ 

နောက် ပြောနိုင်ဆိုနိုင်တဲ့ ရပ်ကွက်ထဲက လူတွေနဲ့ပဲ 

စုပြးတော့မှ သူတို့နဲ့ တွေ့ဆုံတယ်။ ဆွေးနွေးတယ်။ 

ကိုယ့်အမျ ိုးသားပါတီ  အောင်နို င် ရေးကိစ္စ  တွေနဲ့  

ပတ်သက်ပြီးတော့မှ အဲ့လိုမျ ိုး ဆွေးနွေးပါတယ်”

သူ့အနေနဲ့ ရွေးကောက်ပွဲကတိကဝတ်အဖြစ် 

ကယန်းဒေသမှာနေထိုင်ကြတဲ့ ဌာနေတိုင်းရင်း သား 

တိုရ့ဲ့ အခြေခ ံအခငွ့အ်ရေး အပြည့အ်ဝရ ရှစိေရေး၊ တော

င်ယာကိုအဓိကလုပ်ကိုင်စားသောက်ကြတဲ့ ဒေသခံ 

တောင်သူတွေအတွက် အကာအကွယ် အပြည့်အဝ 

ပေးနိုင်တဲ့ မူဝါဒဖြစ်ပေါ်လာရေးအတွက် လွှတ်တော်မှ 

တဆင့်တောင်းဆိုရေး ဆိုသည့် အချက်နှစ်ချက်ကို  

ရွေးကောက်ပွဲကတိကဝတ်အဖြစ် ပေးထားပါတယ်။  

ကယန်းဒေသအချ ို့မှာ ဘနိ်းစိကုပ်ျ ိုးရေး လပုက်ိငု ်

မှုတွေ အခုချနိ်ထိ ရှိနေဆဲဖြစ်ပါတယ်။ ဒီဘိန်းစိုက် 

တောင်သူတွေအပေါ် ရာဇဝတ်သားအဖြစ်ရှုမြင်တာကို 

ခွန်းဒီးဒီက မလိုလားပါဘူး။

ဒါ့အပြင် ကယန်းအမျ ိုးသား ပါတီအနေဖြင့်  

မူဝါဒ ၁၂ရပ်ထဲမှာ ဘိန်းစိုက်တောင်သူများကိုအကာ

အကွယ်ပေးနိုင်တဲ့ ဥပဒေပေါ်ပေါက်လာစေဖို့ အကန့် 

အသတ်ဖြင့် တရားဝင်စိုက်ပျ ိုးခွင့်ပေးမည့်စနစ်ပေါ်ပေါ

က်လာစေဖို့ ပါရှိထားပါတယ်။ 

ခွန်းဒီးဒီအနေဖြင့် လွှတ်တော်ထဲရောက်ရှိပါက 

အဆိပုါမဝူါဒကိ ုအကောငအ်ထညဖ်ောန်ိငုဖ်ို ့လွှတတ်ော ်

ထဲသို့ တင်သွင်းသွားမယ်လို့ဆိုပါတယ်။

ရွာသားတစ်ယောက်ဖြစ်တယ်လို့ဆိုပါတယ်။

ဖျက်ဆီးခံရမှုနဲ့ ပါတ်သက်ပြီး ရွေးကောက်ပွဲ 

ကော်မရှင်ကို အသိပေးအကြောင်းကြားထားပြီး၎င်း

ကိစ္စနှင့်ပတ်သက်လို့ အမှုဖွင့်တိုင်ကြားတာတွေတော့ 

ဆက်မလုပ်ဘူးလို့  ဒီးမောဆို မြို့နယ် ရွေးကောက်ပွဲ 

ကော်မရှင် ဥက္ကဌ ဦးကံရွှေ ထံမှသိရပါတယ်။

ပြီး ခဲ့ တဲ့ အော က် တို ဘာ လ  ၅ ရက ် နေ့ မှာ  

ကယားပြည်နယ် ဘောလခဲမြို့နယ်မှာ ပါတီလေးခုရဲ့ 

ဆိုင်းဘုတ်ကို စိတ်မနှံ့သူတစ်ဦးမှ ဖျက်ဆီးခဲ့တာလည်း 

ရှိခဲ့ပါတယ်။

ဒီးမောဆို မြို့နယ်တွင်  ကယားပြည်နယ်ဒီမို  

ကရကတ်စပ်ါတ၊ီ ကယန်းအမျ ိုးသားပါတ၊ီ ပြညထ်ောင ်

စုကြံ့ခိုင်ရေးနှင့် ဖွံ့ဖြုးရေးပါတီ၊ အမျ ိုးသားဒီမိုကရေ 

စီအဖွဲ့ချုပ်၊ အမျ ိုးသားဒီမိုကရေစီအင်အားစု၊ ညီညွှတ် 

သော ဒီမိုကရက်တစ်ပါတီ ၊  ပြည်ထောင်စုကောင်း

ကျ ိုးဆောင်ပါတီ ၊  တို င်းရင်သားစည်းလုံးညီညွတ်  

ရေးပါတီ၊ အမျ ိုးသားနိုင်ငံရေးဒီမိုကရက်တစ်ပါတီ၊ 

မြန်မာနိုင်ငံတောင်သူလယ်သမား အလုပ်သမား ပြည် 

သူ့ပါတီ စုစုပေါင်း ပါတီ ၁၀ခု ဝင်ရောက်ယှဉ် ပြိုင်မှာ 

ဖြစ်ပါတယ်။

လက်ရှိအခြေအနေအရ လူထုတွေ့ဆုံပွဲတွေကို 

လုပ်ဆောင်လျက်ရှိရာ ဒေသခံများ၏ ထောက်ခံမှု 

၇၅ရာခိုင်နှုန်းခန့် ရရှိထားပြီး ရွေးကောက်ပွဲအောင် 

နိုင်မယ်လို့ ခွန်းဒီးဒီက ယုံ ကြည်လျက်ရှိနေပါတယ်။ 

“လက်ရှိကျေးရွာတွေ ဆင်းတယ်၊။လူထုတွေနဲ့ 

တွေ့ဆုံပွဲတွေ လုပ်လိုက်တဲ့ အခြေအနေရဲ့ ရလဒ်အရ 

ပေါ့။ ဒါတော့ လူထုထောက်ခံမှုက ၇၅ ရာခိုင်နှုန်း 

ရတယ်လို့ ကိုယ်ကတော့ ယူဆထားတယ်။ ဒါကြောင့် 

မို့လို့  ရွေးကောက်ပွဲမှာ  အနိုင်ရမယ်လို့  တထစ်ချ  

ယုံကြည်ထားတယ်”

၂၀၂၀ရွေးကောက်ပွဲမှာ  ကယန်းအမျ ိုးသား  

ပါတီအနေနဲ့ ရှမ်းပြည်နယ် ဖယ်ခုံမြို့နယ်ရှိ မဲဆန္ဒနယ် 

မှာ  ၅နေရာ၊  ကရင် ပြည်နယ် သံတောင် ကြီး မြို့ရှိ  

မဲဆန္ဒနယ်တွင်တစ်နေရာ၊  ကယား ပြည်နယ်တွင်  

လေးနေရာ စုစုပေါင်း မဲဆန္ဒနယ် ၁၀နေရာ ဝင်ရောက်

ယဉှပ်ြုငသ်ွားမညဖ်ြစပ်ြီး ပါတကီြီးတွေကိ ုယဉှပ်ြိုငန်ိငုဖ်ို ့

ကယားပြည်နယ်အခြေစိုက်ပါတီဖြစ်တဲ့ ကယားပြည် 

နယ်ဒီမိုကရက်တစ်ပါတီနှင့်မဟာမိတ်ဖွဲ့ထားပါတယ်။ 

၎င်းအနေနဲ့ ဖယ်ခုံမဲဆန္ဒနယ်မှာ အမျ ိုးသား 

ဒီမိုကရေစီအဖွဲ့ချုပ်ကနေ ဦးအန်းဂျေလို၊ ပြည်ခိုင်ဖြိုး 

ပါတီကနေ ဦးစိန်ကျော် လွင်၊ အမျ ိုးသား ဒီမိုကရေစီ 

အင်အားစုကနေ ဒေါ်နန်းရွှေ၊ ညီညွတ်သော ဒီမိုကရက် 

တစ်ပါတီကနေ ဦးမျ ိုးမင်းထိုက်နှင့်  ပြည်ထောင်စု

ကောင်းကျ ိုးဆောင်ပါတီကနေ ဦး မြင့်အောင်တို့ နဲ့  

ယှဉ်ပြိုင်ရမှာဖြစ်ပါတယ်။ 

 အင်အားကြီးပါတီနှစ်ခု ပါဝင်တယ်ဆိုပေမယ့် 

လည်းပြညမ်ကြီးကနေ ပါတတီွေဖြစတ်ဲအ့တကွ ်ဒေသခ ံ

ခွန်းဒီးဒီအနေနဲ့ ရွေးကောက်ပွဲမှာ နှာတစ်ဖျားသာတဲ့ 

အနေအထားတစ်ရပ်ပင်ဖြစ်ပါတယ်။ 

ဒါကြောင့် ပြည်နယ်လွှတ်တော်ကိုယ်စားလှယ်

လောင်း ခနွ်းဒီးဒရီဲ့ ရွေးကောကပ်ွ ဲအောငန်ိငုရ်ေးအမိမ်က ်

အမှန် ကယ်ဖြစ်လာမှာလားဆိုတာ နိုဝင်ဘာ ၈ရက်

နေ့မှာ စောင့်ကြည့်ရမည်ဖြစ်ပြီး ကယန်းလူမျ ိုးတို့ရဲ့ 

အခငွ့အ်ရေးတွေ ဆောငရ်ွကမ်ည့သ်တူစဦ်း လွှတတ်ော ်

ထဲ ရောက်ရှိနိုင်မှာလားဆိုတာ မကြာခင်မြင်တွေ့ရ 

တော့မှာဖြစ်ပါတယ်။

ကယားပြည်နယ် မယ်စဲ့ မြို့နယ်က ကြိုတင် 

ဆန္ဒမဲပုံး လုံခြုံရေး ကြိုးတွေ ပြတ်တောက်မှု ဝေဖန်ခံ 

နေရပါတယ် ။  မြို့ နယ်  ရွေးကောက်ပွဲ ကော်မရှင်  

တာဝန်ရှိသူတွေကတော့ ကြိုတင်ဆန္ဒမဲတွေ မရောက် 

လာသေးတာကြောင့်  ဝေဖန်မှုတွေနဲ့  ပတ်သက်ပြီး 

ဖြေရှင်းစရာမရှိကြောင်း ပြောပါတယ်။

ကယားပြည်နယ်၊ ဘောလခဲခရိုင် ၊ မယ်စဲ့ မြို့ 

နယ်က ကြိုတင်ဆန္ဒမဲပုံးတစ်ခုမှာ လုံခြုံရေးအတွက် 

ချတိ်ပိတ်ထားတဲ့ ကြိုးတွေ မနေ့ အောက်တိုဘာ ၂၆ 

ရကန်ေ့ မနွ်းတည့ခ်ျနိလ်ောကမ်ှာ အလိအုလျောက ်ပြတ ်

တောက်သွားခဲ့တယ်လို့ မယ်စဲ့မြို့နယ် ရွေးကောက် ပွဲ 

ကောမ်ရငှ ်အဖွဲ့ခွရဲုံးက အသပိေးထတုပ်ြနထ်ားပါ တယ။်

အခုလို အရေးကြီးတဲ့ကာလအတွင်း ဒီလိုဖြစ် 

သွားတဲ့အပေါ်မှာ လွှတ်တော်ကိုယ်စားလှယ်လောင်း 

တချ ို့ရဲ့ ဝေဖန်မှုတွေလည်း ထွက်ပေါ်နေပါတယ်။

မယ်စဲ့မြို့နယ် မဲဆန္ဒနယ်အမှတ် (၁) ပြည်နယ်

လွှတတ်ောက်ိယုစ်ားလယှလ်ောင်းအဖြစ ်ကယန်းအမျ ိုး 

သားပါတီ ကိုယ်စားပြု ဝင်ရောက်ယှဉ်ပြိုင်မယ့် ခရစ္စ 

တီးနား (ခ) မူဂလိုရီယာက ကြိုတင်ဆန္ဒမဲပုံး ချတိ်ပိတ် 

ထားတာတွေ ပြတသ်ွားပေမယ့ ်မပဲြားတွေ မရှသိေးတာ 

ကြောင့် ခံသာသွားတယ်လို့ ပြောပါတယ်။

“ အ လို အ လျော က် လို့  ပြော တဲ့ စ ကား လုံး  

တစ်လုံးပေါ့နော်။ ၄ ချောင်းထဲက ၃ ချောင်းလုံးလုံး 

ပြတ်တယ်ဆိုတော့ ဒါက ဖွင့်လို့ရတဲ့ အခြေအနေလေ။ 

ကျမအထငပ်ြောရရငတ်ော ့ဒါက လပုဆ်ောငမ်ှု တစခ်ခု ု

ပဲပေါ့ နော် ။  မသမာမှုဆိုတဲ့  အဆင့်အထိကို တော့  

ဆွဲမတွေးချင်ဘူး။ ဒါကတော့ လူကနေလုပ်တဲ့ ဟာ 

တော့ မြင်တယ်။ ဒါပေမယ့် တစ်ခုပဲရှိတာကမဲပြား 

မရောက်သေးဘူးဆိုတဲ့ဟာတော့  နည်းနည်းတော့  

ခံသာတယ်”

ဒါအ့ပြင ်အခလုိ ုထတုပ်ြနခ်ျကဟ်ာ ရာနှုန်းပြည့ ်

ခိုင်လုံမှုမရှိတဲ့အတွက် မြို့နယ်ရွေးကောက်ပွဲ ကော် 

မရှင်ကကျင်းပမယ့်  အစည်းအဝေးကိုတက်ရောက် 

တဲ့အခါ ဒီကိစ္စအပေါ်မှာ မေးခွန်းထုတ်သွားမယ်လို့  

ဆိုပါတယ်။

ဖရူဆိုမြို့နယ် မဲဆန္ဒနယ်အမှတ် (၁) ပြည်နယ် 

လွှတ်တော် ကိုယ်စားလှယ်လောင်းအဖြစ် ကယား 

ပြည်နယ် ဒီမိုကရက်တစ်ပါတီ ကိုယ်စားပြု ဝင်ရောက် 

ယှဉ်ပြုင်မယ့် ဦးသဲရယ်ကတော့ အခုလိုဖြစ် တာဟာ 

ရွေးကောက်ပွဲအပေါ် အယုံအကြည် ပျက်သွားစေ 

နိုင်ကြောင်း ပြောပါတယ်။

 “ဒီချနိ်မှာ ဒါလောက် အရေးကြီးတဲ့အချနိ်မှာ 

ဒီလိုဖြစ်သွားတယ် ဆိုတာကတော့ ဒါက မဖြစ်သင့်တဲ့ 

ကိစ္စပဲ။ ဆိုတော့ ဒီလိုဖြစ်သွားခြင်းအားဖြင့်၊ လုပ်ခြင်း 

အားဖြင့ ်ဒါ ကျနော်တို့ ရွေးကောကပ်ွဲအပေါ်မှာ ကျနော် 

တို့က သိပ်အယုံအကြည်မရှိဘူးတဲ့ ပုံစံမျ ိုး ဖြစ်သွား 

နိုင်တာပေါ့။”

မယ်စဲ့မြို့နယ်၊ အမှတ် (၁) မဲဆန္ဒနယ် ပြည်နယ်

လွှတတ်ောက်ိယုစ်ားလယှအ်ဖြစ ်အမျ ိုးသားဒမီိကုရေစ ီ

အင်အားစုပါတီ  ကိုယ်စားပြု ဝင်ရောက်ယှဉ်ပြိုင်မယ့် 

ဦးသန့်ဆွေကလည်း ကြိုတင်ဆန္ဒမဲပုံး ချတိ်ပိတ်ထား 

တာတွေ ပြတ်တောက်ကုန်တာဟာ လက်မခံနိုင်စရာ 

ဖြစ်ကြောင်း ပြောပါတယ်။

“ဒါကတော့ အဆင်မပြေတဲ့ အပြုအမှုတစ်ခုလို့ 

ကျနော်ယူဆပါတယ်။ အဆင်မပြေအောင် တစ်ခုခု 

ဖြစ်သွားပြီဆိုတဲ့ ပုံစံမျ ိုး ကျနော်တို့ ယူဆတယ်”

လုခံြုံရေးကြိုးတွေ ပြတတ်ောကသ်ွားတဲ ့ကြိုတင ်

မဲပုံးဟာ မယ်စဲ့မြို့နယ်ကသက်ဆိုင်ရာ မဲဆန္ဒနယ် ပြင် 

ရောက် မဲဆန္ဒရှင်တွေ၊ မဲဆန္ဒနယ်ပြင်ပရောက် တပ်မ 

တော် သားတွေနဲ့ အတူနေ အိမ်ထောင်စု ဝင်တွေကနေ 

ပြနလ်ညပ်ေးပိုတ့ဲ ့ကြိုတငမ်လဲကမ်တှတ်ွေကိထုည့သ်ငွ်း 

ဖို့အတွက် ပြင်ဆင်ထားတဲ့ ကြိုတင်မဲပုံး ဖြစ်ပါတယ်။

မယစ်ဲမ့ြို့နယရ်ွေးကောကပ်ွ ဲကောမ်ရငှအ်ဖွဲ့ခွရဲုံး 

ဦး စီး အ ရာ ရှိ  ကျော် မြ င့် ဦး ကတေ ာ့  ဝေ ဖ န် မှု တွေ  

ရှိနေပေမယ့် မဲပုံးထဲမှာ မဲလက်မှတ်တွေ မရှိသေးတာ 

ကြောင့ ်အထူးတလည ်ဖြေရငှ်းချကပ်ေးစရာ မလိဘုူးလို ့ 

ပြောပါတယ်။

“ကျနောတ်ို ့ဘာမ ှဖြေရငှ်းချကပ်ေးစရာမရှဘိူး။ 

ကျနော်ပြောပြီး ပြီကော။ အထဲမှာ ဆန္ဒမဲလက်မှတ် 

တစခ်မု ှမရောကသ်ေးဘူးလို။့ အဒဲကီြိုးပြတတ်ဲ ့အချနိမ်ှာ 

မဲလက်မှတ်တွေရှိတယ် ဆိုရင်တော့  တစ်စုံတစ်ခု  

ဖြစ်မှာပေါ့။ အခုက မဲလက်မှတ်တစ်စောင်မှ မရောက် 

သေးတော့ ဘာမှ မဖြစ်ဘူး”  

လုံ ခြုံ ရေး ကြိုး တွေ  ပြ တ် တော က် သွား ခဲ့ တဲ့  

နေ့မှာပဲ မယ်စဲ့မြို့နယ်ရွေး ကောက်ပွဲကော်မရှင် အဖွဲ့ 

ခွဲရုံးမှာ အစားထိုး လုံခြုံရေးကြိုးနဲ့ ချတိ်ပိတ်ဆောင် 

ရွက်ခဲ့တယ်လို့ ဆိုပါတယ်။

ဒီဒေသဟာ  ဝန်ကြီးချုပ်ဟောင်း ဦးအယ်လ် 

ဖောင်းရှို ဝင်ရောက်ယှဉ်ပြိုင်တဲ့ နေရာလည်း ဖြစ်ပါ 

တယ်။ သူ့ရဲ့  နယ်မြေက မယ်စဲ မြို့နယ် ပြည်နယ် 

လွှတ်တော် မဲဆန္ဒနယ်အမှတ်(၂) ဖြစ်ပါတယ်။

ကယားပြညန်ယ ်မယစ်ဲမ့ြို့နယမ်ှာ နိငုင်ရံေးပါတ ီ

(၉) ပါတီနဲ့  တသီးပုဂ္ဂလ ကိုယ်စားလှယ်လောင်း  

နှစ်ဦးအပါအဝင် လွှတ်တော်ကိုယ်စားလှယ်လောင်း 

စုစုပေါင်း (၃၃) ဦး ဝင်ရောက်ယှဉ်ပြိုင်ကြမှာဖြစ်ပါ

တယ်။

တစ် မြို့နယ်လုံး  အတိုင်းအတာအရ ဆန္ဒမဲ  

ပေးခွင့်ရှိသူ ဦးရေ  ၅၀၀၀ ဝန်းကျင်သာ ရှိပါတယ်။

r,fpJhjrdK h =udKwifrJykH; vkHjcHKa&;=udK;jywfr_ 

ကယားပြညန်ယဝ်နက်ြီးချုပဟ်ောင်း ဦးအယလ် ်

ဖော င်း ရှို နဲ့  ရွေး ကော က် ပွဲ မှာ  ပြို င် ဘ က် ဖြ စ် တဲ့  

ပြညထ်ောင ်စကုြံခ့ိငုရ်ေးနဲ့ ဖွံ့ဖြိုးရေးပါတကီ ဦးနငှ်းဝေ 

ကို  ရွေး ကော က် ပွဲ ကော် မ ရှ င် က  ကို ယ် စား လှ ယ်  

လောင်းကနေ ပယ်ချခံလိုက်ရတယ်လို့ သိရပါတယ်။

ဦးနငှ်းဝေက ပြညန်ယလ်ွှတတ်ောရ်ွေးကောကပ်ွ ဲ

ဥပဒေပုဒ်မတချ ို့နဲ့ ငြိစွန်းနေတဲ့အတွက် ပယ်ချခံရတာ 

ဖြစ်တယ်လို့ ရွေးကောက်ပွဲ ကော်မရှင်အဖွဲ့ခွဲ ကယား 

ပြည်နယ်အတွင်းရေးမှူး ဦးကျော်ဆန်းဝင်း က ကန္တာရ 

ဝတီတိုင်းမ်ကို ဒီကနေ့အောက်တိုဘာလ (၁၃)ရက်နေ့ 

မှာ ပြောကြားပါတယ်။

အခု ဝင်ရောက်ယှဉ်ပြိုင်ကြမယ့် မဲဆန္ဒနယ်က 

ကယားပြည်နယ်၊ မယ်စဲ့မြို့နယ်၊ ပြည်နယ်လွှတ်တော်

မဲဆန္ဒနယ်အမှတ်(၂)နေရာ ဖြစ်ပါတယ်။

ပုဒ်မ ၈(ခ)အရ နိုင်ငံသားမိဘနှစ်ပါးက မွေး

ဖွားတဲ့နိုင်ငံသားဖြစ်ရမယ်ဆိုတဲ့ ဥပဒေကြောင့် ပယ်ချ 

ခံရတာဖြစ်ပြီး ဦးနှင်းဝေရဲ့ ပြောပြချက်အရ သူရဲ့မိဘ 

အရင်းနစှဦ်းလုံးမှာ မြနမ်ာနိငုင်သံားဖြစပ်ေမယ့ ်မခိငရ်ဲ့ 

ဒတုယိအမိထ်ောငဆ်က ်ခငပ်နွ်းမှာ တရတုန်ိငုင်သံားဖြစ ်

နေတဲ့အတွက်ကြောင့် လို့သိရပါတယ်။

ဦးနငှ်းဝေက  ပြီးခဲတ့ဲ ့၂၀၁၀ နဲ့ ၂၀၁၅ရွေးကောကပ်ွဲ

တွေမှာလည်း ဝင်ရောက်ယှဉ်ပြိုင်ခဲ့သူ ဖြစ်ပါတယ်။ 

၂ ၀ ၁ ၀  ရွေး ကော က် ပွဲ မှာ တု န်း ကတေ ာ့  

မယ်စဲ့ မြို့နယ် မဲဆန္ဒနယ်အမှတ်(၁၂) အမျ ိုးသား

လွှ တ် တော် ကို ယ် စား လှ ယ် အ ဖြ စ်  အ နို င် ရရ ှိ ခဲ့ သူ  

တစ်ဦးလည်းဖြစ်ပါတယ်။

လာမယ့ရ်ွေးကောကပ်ွမဲှာ ယဉှပ်ြိုငခ်ငွ့မ်ရပေမယ့ ်

နိုင်ငံရေးကို ဆက်လက်လုပ်ဆောင်သွားမယ် လို့ပြော 

0ef=uD;csKyfa[mif;OD;t,fvfazmif;&SdkeSihf

ပါတယ်။

“ ကျနော ်ဝငပ်ြိုငခ်ငွ့မ်ရပေမယ့ ်ကျနောက်တော ့

အမျ ိုးသားနိုင်ငံရေးကို ဆက်လုပ်သွားမယ်။ ပြီးရင် 

ကျနော်တုံ့ပြန်မှုတစ်ခုခုတော့ ကျနော်ဆက်လုပ်သွား 

မှာပါ။ တုံ့ ပြန်မှုတစ်ခုခုဆိုတဲ့ဟာမှာ ကျနော့်ကိုတိုင် 

ကြားတဲအ့ပေါ်မှာ ဘယသ်ဆူိတုဲဟ့ာမှာ ကျနောမ်ကြည့ ်

ပါဘူး ဘယ်သူပဲဖြစ်ဖြစ်ပါ။ အဲ့ဒီအပေါ်မှာ ကျနော်နိုင်ငံ 

သားအသိစိတ်နဲ့ အမှန်ကိုအမှန်တိုင်းနဲ့ ပြန်ပြီးတော့မှ 

တုံ့ ပြန်သွားမှာပေါ့နော နိုင်ငံသား တစ်ယောက်ရဲ့  

တာဝန်နဲ့၊ အသိစိတ်နဲ့၊ လုပ်ပိုင်ခွင့်နဲ့ ကျနော်တို့ ပြန်ပြီး 

တောမ့ ှလပုသ်ွားမှာပါ။ ” ဆိပုြီး ပယခ်ျခရံတဲပ့ေါ် တုံပ့ြန ်

ပြောကြားခဲ့ပါတယ်။

ရွေးကောက်ပွဲကိုယ်စားလှယ်လောင်းအမည်စာ

ရင်း ကန့်ကကွတ်ာကိ ုအမညစ်ာရင်းတငသ်ငွ်းပြီး ၄၅ရက်

အတငွ်း ခိငုလ်ုတံဲအ့ကြောင်းပြချကတ်ွေနဲ့ ကန့်ကကွလ်ွှာ 

တင်လို့ရပါတယ်။ လက်ရှိ ကယားပြည်နယ် မှာ၂၀၂၀ 

ရွေးကောက်ပွဲအတွက် အမည်စာရင်းတင်သွင်းထားတဲ့ 

ကို ယ် စား လှ ယ် လော င်း တွေ ထဲ က  ပ ယ် ချ ခံ ရ တာ  

ဦးနှင်းဝေတစ်ယောက်ထဲ ဖြစ်ပါတယ်။

မယ်စဲ့မြို့နယ်၊ ပြည်နယ်လွှတ်တော်မဲဆန္ဒနယ် 

အမှတ်( ၂ )မှာ ရှမ်းတိုင်းရင်သားများ ဒီမိုကရေစီအဖွဲ့ 

ချုပ်ပါတီ ၊  အမျ ိုးသားဒီမိုကရေစီအင်အားစုပါတီ ၊ 

ပြည်ထောင်စု ကောင်းကျ ိုးဆောင်ပါတီ၊ ညီညွှတ်သော 

ဒီမိုကရက် တစ်ပါတီ၊ ကယားပြည်နယ်ဒီမို ကရက်တစ် 

ပါတီ၊ ပြည်ထောင်စုကြံ့ခိုင်ရေးနှင့် ဖွံ့ ဖြိုးရေးပါတီနဲ့ 

အမျ ိုးသားဒီမိုကရေစီအဖွဲ့ချုပ်ပါတီ တို့ဝင်ရောက်ယှဉ်

ပြိုင်မှာဖြစ်ပါတယ်။

armfrDjrm

ဒုတိယအကြိမ်မဲစာရင်းမှာ ကယားပြည်နယ် 

အတွင်း ဆန္ဒမဲဆန္ဒရှင်ဦးရေ ၆၀၀ ကျော်သာတိုးလာ 

တယ်လို့ ပြည်နယ်ရွေးကောက်ပွဲကော်မရှင်ထံကနေ 

သိရပါတယ်။

ပထမအကြိမ်မဲစာရင်းမှာ ပုံစံ ၃ နဲ့ လျှောက် 

ထားသူ ၆၉၅၅ ဦး၊ ပုံစံ (၄) နဲ့ ပယ်ဖျက်သူ ၄၃၆၅

 ဦး၊ ပုံစံ (၄-ဂ) နဲ့ အချက်အလက်မှားယွင်းတဲ့အတွက် 

ပြ န် လ ည် ပြ င် ဆ င် သူ  ၁ ၀ ၇ ၆ ၅  ဦး ရှိ တဲ့ အ ထဲ က 

ဒုတိယအကြိမ်မဲစာရင်းမှာ တိုးလာသူဦးရေ ၆၆၀ သာ 

ရှိနေတာဖြစ်ပါတယ်။

ဒု တိ ယ အ ကြိ မ် မဲ စာ ရ င်း ထု တ် ပြ န် တာ ကို  

အောက်တိုဘာ ၁ ရကကနေ ၁၄ ရက်အထိ သက်ဆိုင် 

ရာရပ်ကွက်၊ ကျေးရွာ ရွေးကောက်ပွဲကော်မရှင်အဖွဲ့ခွဲ

ရုံးတွေမှာ ကပ်ထားပြး ကယားပြည်နယ်တွင်း ပထမ 

အကြိမ်ထုတ် ပြန်ထားတဲ့စာရင်းမှာ မဲပေးပိုင်ခွင့် ရှိသူ 

နှစ်သိန်းခုနစ်ထောင်ကျော်ရှိပြီး ယခု ဒုတိယအကြိမ် 

ထုတ်ပြန်ရာမှာ ၆၆၀ ဦးတိုးလာပါတယ်။

မဲဆန္ဒရှင်အနေနဲ့  မဲစာရင်းမှာ  မိမိအမည်  

မပါဝငပ်ါက သကဆ်ိငုရ်ာ ရပက်ျေးကောမ်ရငှအ်ဖွဲ့မှာ ပြင်

ဆငဖ်ြည့စ်ကွလ်ျှောကထ်ားတာတွေ၊ အခြားဒေသကနေ 

လာရောက်နေထိုင်သူဆိုရင် ပုံစံ (၃-က)နဲ့ လျှောက် 

ထားရတာတွေ၊ မစဲာရင်းမှာ မပါဝငသ်င့သ်တူွေ ပါဝငန်ေ 

ပါက ပုံစံ (၄) နဲ့ ကန့် ကွက်တာတွေ၊ စတဲ့အချက် 

အလက်မှားယွင်းနေပါက ပုံစံ (၄-ဂ) နဲ့ ပြင်ဆင်လွှာ 

တငသ်ငွ်းတာတွေ သက်ဆိငုရ်ာတာဝနရ်ှသိကူနေတဆင့ ်

ပြန်လည်စီစစ်ဆောင်ရွက်ပေးသွားမှာဖြစ်ပါတယ်။

ရက်ပေါင်း ၉၀ နဲ့အထက် မဲဆန္ဒနယ်ပြင်ပ 

ရောက် အခြားမဲဆန္ဒရှင်တွေက မိမိတို့ အမြဲတမ်းနေ 

ရပ်သို့  သွားရောက် ပြး မဲပေးလို ခြင်းမရှိပါက မိမိ  

တို့  ရှောက်ရှိ နေတဲ့  မဲဆန္ဒနယ်မှာရွေး ကောက်ခံ  

တဲလ့ွှတတ်ော ်ကိယုစ်ားလယှလ်ောင်းတွေကိ ုဆန္ဒမပဲေး 

နိငုခ်ငွ့ ်ရရှစိေဖိုအ့တကွ ်သကဆ်ိငုရ်ာရပက်ကွ ်သိုမ့ဟတု ်

ကျေးရွာအုပ်စုကော်မရှင်အဖွဲ့ ခွဲသို့  ပုံစံ (၃-က) နဲ့ 

စက်တင်ဘာလ ၁၇ ရကနေ့မှ အောက်တိုဘာလ ၁၀

 ရက်နေ့အထိ လျှောက်ထားနိုင်လို့ ပြည်ထောင်စုရွေး

ကောက်ပွဲကော်မရှင်က ထုတ်ပြန်ထားပါတယ်။

အနိုင်ရခဲ့မယ်ဆိုရင်လည်း ပါတီရဲ့စံငါးချက်အပြင် ပြည်သူတွေ

ရဲ့တစ် ခြားလိုအပ်ချက်တွေကိုလည်း ဆောင်ရွက်ပေးဖို့ဆုံး ဖြတ်ထား

တယ်လို့  တိုင်းရင်းသားစည်းလုံးညီညွတ်ရေးပါတီ ဘောလခဲမြို့နယ် 

ပြည်နယ်လွတ်တော် မဲဆန္ဒနယ်အမှတ် (၁) မှာဝင်ရောက်ယှဉ်ပြုင်မည့် 

ဦးကျော်သူရ ကပြောပါတယ်။

ဦးကျောသ်ဟီက  “ ပါတရီဲ့ကတကိဝတတ်ော ့အကြမ်းဖျင်းကတော ့စ ံ

၅ ချကရ်ှတိယပ်ေါ။့ ဒါပေမယ့ ်ပါတရီဲ့မဝူါဒကိလုည်း ကျနောတ်ိုက့သွားသလိ ု

နောက်ပြီးတော့ကိုယ့်ရဲ့ကတိကဝတ်ဆိုတာက သီးခြားတော့မရှိပေမယ့် 

မြန်မာတိုင်းရင်းသားအကုန်လုံးရဲ့ လိုအပ်ချက်များကို ထောက်ပံ့ကူညီ 

သွားမယ်လို့ ကျနော်တို့ကဆုံးဖြတ်ထားပါတယ်။” လို့ပြောပါတယ်။

ဦးကျော်သီဟသည် ထာဝရတွဲလက် မြန်မာ  ရာသက်ပန်လှု 

ရှင်ဖြစ်သည်နှင့်အညီ ပြည်သူများရဲ့လိုအပ်ချက်များကို အတွင်းကျကျသိ

သူတစ်ယောက်ဖြစ်တယ်လို့ ဆိုပါတယ်။

“ ကျနော်ကတော့ ဒီဒေသခံတွေရဲ့အတိုင်းအတာမှာ လက်ရှိ  

ပေါ့နော် ၂၀၁၀ နဲ့ ၂၀၁၅ မှာ ကိုယ်စားလှယ်တွေ သူတို့ဝင်ရောက်ယှဉ်ပြိုင် 

တဲ့အခါမှာ ဘယ်သူကိုမှတော့ပုတ်ခတ်တာတော့မဟုတ်ဘူး သူတို့ရဲ့  

လပုဆ်ောငခ်ျကတ်ွေကိ ုမကြိုကတ်ဲအ့တကွက်ြောင့ ်ကျနောပ်ြညသ်ူ့ရှေ့မှာ 

မားမားမတ်မတ် ရပ်တည်မယ်ဆို ပြီးတော ဝင်ရောက်ယှဉ် ပြိုင်တာ 

ဖြစ်ပါတယ်။”

ပါတီစုံရွေးကောက်ပွဲကြီးတွင် ပါတီအများအပြားဝင်ရောက်ယှဉ်

ပြိုင်မှာဖြစ်ပြီး အင်အားကြီးပါတီများနှင့် ယှဉ်ပြိုင်ရမည်ဖြစ်သည့်အတွက် 

တိုင်းရင်းသားစည်းလုံးညီညွတ်ရေးပါတီအနေဖြင့် ကြီးမားသောစိန်ခေါ်မှု

တစ်ရပ်ဖြစ်နေပါတယ်။

အဲ့သလိုကြီးမားသောစိန်ခေါ်မှုကြားမှာမှ တိုင်းရင်းသားစည်းလုံး 

ညညီတွရ်ေးပါတမီ ှကိယုစ်ားလယှလ်ောင်းများကတော ့အနိငုရ်ဖိုစ့တိအ်ား 

ထက်သန် နေကြပါတယ်။

တိုင်းရင်းသားစည်းလုံးညီညွတ်ရေးပါတီ အမျ ိုးသားလွတ်တော် 

မဲဆန္ဒနယ်အမှတ် (၃) မှာဝင်ရောက်ယှဉ်ပြိုင်မယ့် ကိုယ်စားလှယ်လောင်း 

ဦးရဲရင့်စိုးညွန့်က “ အဓိကဝင်ရတဲ့အကြောင်းအရင်းကတော့ ကျနော်

တို့ကယားပြည်နယ်ရဲ့လိုအပ်ချက်အထွေထွေကို ကျနော်တိုင်းရင်းသား

တစ်ယောက်ဖြစ်တာနဲ့အညီ တိုင်းရင်းသားတွေရဲ့ဘဝ ရှင်သန်နေထိုင်မှု 

ကွဲ ပြားခြားနားမှု ၊  ဘဝမျ ိုးစုံတွေ့ရှိတဲ့အခါမှာ ကျနော့်အနေနဲ့  ဒီရွေး 

ကောက်ပွဲကို ဝင်ဖို့ဆုံးဖြတ်ခဲ့ခြင်းဖြစ်ပါတယ်”လို့ ပြောပါတယ်။

ဦးရဲရင်စိုးညွန့်ဟာ အမျ ိုးသားဒီမိုကရေစီအဖွဲ့ချုပ်မှ နာယကကြီး 

သူရဦးတင်ဝင်း ရဲ့တူအရင်းတစ်ယောက်လည်းဖြစ်သလို ၎င်းအနေနဲ့ 

အနိုင်ရရှိဖို့ယုံကြည်နေပါတယ်။

တိုင်းရင်းသားစည်းလုံးညီညွတ်ရေးပါတီရဲ့ ရွေးကောက်ပွကဲြေညာ 

စာတမ်းမှာ ဗဟိုထိန်းချုပ်မှုလျော့ပါးရေး ဟုကြွေးကြော်ထားတဲ့အတွက်

ကြောင့်အနိုင်ရရှိမည်ဆိုရင်လည်း ဗဟိုထိန်းချုပ်မှုမရှိဘူးလို့ဆိုပါတယ်။

“ အတတန်ငိဆ်ုံးဝေဖနဆ်ွေးနွေးခငွ့တ်ွေရှတိယလ်ေး ပါတစီုညံစီည်း 

လုံးညီညွတ်မှုတွေရအောင် နောက်ပြီးတော့ ကိုယ်ရည်မှန်းချက်ပန်းတိုင်

တွေလည်းပရဲအောငလ်ို ့ကတကိဝတပ်ေးထားတဲစ့ကားတွေနဲ့အည ီဆောင ်

ရွက်ပေးဖို့ဆို ပြီးတော့ရှိတယ်။ အကယ်၍ ဗဟိုထိန်းချုပ်မှုများလာရင် 

ကိုယ်ကပြန်လည်ဖြေလျှော့ပေးရမယ်။” လို့ တိုင်းရင်းသားစည်းလုံးညီ

ညွတ်ရေးပါတီ ကယားပြည်နယ် ဥက္ကဌ ဦးအောင်သိန်း ကပြောပါတယ်။

တိုင်းရင်းသားစည်းလုံးညီညွတ်ရေးပါတီအနေဲ့   ၂၀၂၀ ရွေး  

ကောက်ပွဲမှာ ပြည်နယ်အတွင်း မဲဆန္ဒနယ်နယ် နေရာစုစုပေါင်း ၂၀ နေ

ရာဝင်ရောက်ယှဉ်ပြိုင်မှာဖြစ်ပြီး မြို့နယ် ၅ မြို့နယ်မှာဝင်ရောက်ယှဉ်ပြိုင် 

မှာဖြစ်ပါတယ်။

၂၀၂၀ ရွေးကောကပ်ွမဲှာ ကယားပြညန်ယအ်တငွ်းမှာ ဝငရ်ောကယ်ဉှ ်

ပြိုင်မည့်ပါတီစုစုပေါင်း ၁၃ ပါတီရှိပါတယ်။ နိုင်ငံရေးပါတီကိုယ်စားပြုနှင့် 

တစ်သီးပုဂ္ဂလကိုယ်စားလှယ်လောင်း ၁၃ ဦးအပါအဝင် စုစုပေါင်းကိုယ် 

စားလှယ်လောင်း ၂၇၂ ဦးအထိ ဝင်ပြိုင်ကြမှာဖြစ်ပါတယ်။

ဘောလခဲမြို့နယ်အတွင်း မဲဆန္ဒရှင်စုစုပေါင်း ၇၅၄၄ ဦးရှိ ပြီး 

ထိုအထဲတွင် တပ်မဲဆန္ဒရှင် ၁၂၁၆ ဦးရှိပါတယ်။

မေး။ ။ ဘာကြောင့်  လွှတ်တော်ကိုယ်စားလှယ်လောင်းအဖြစ် 

ဝင်အရွေးခံဖြစ်တာလဲ။

ဖြေ။ ။ ဘာလို့အရွေးခံဖြစ်တာလဲဆိုတော့ ကျတော်တို့ရှားတော 

မြို့နယ်မှာ အရင်ကလုပ်ခဲ့တဲ့ ကိုယ်စားလှယ်အများစုက ဒေသခံတွေ 

မဟုတ်ဘူး။ ဒေသခံတွေမဟုတ်တော့ ဒေသခံတွေအပေါ်မှာထားရှိတဲ့ 

စတိစ်ေတနာတွေ အားနည်းမှုရှတိယ။် ပြီးတောသ့တူိုလ့ပုင်န်းတွေကလည်း 

ဒေသခလံထူအုတကွ ်အသုံးဝငမ်ှုအားနည်းတယ။် အဒဲါကိအုားမရဘူးလေ။ 

ကျတော်က ဒေသခံလူငယ်တစ်ယောက်လည်းဖြစ်တယ်။ ပါတီကလည်း 

အဆငပ်ြေတယဆ်ိတုော ့အဒဲထီကသ်ာအောင ်ပါတအီငအ်ားနဲ့ လပုသ်ွားဖို ့

အတွက် ဝင်ရောက်အရွေးခံခြင်းဖြစ် တယ်။

မေး။ ။ လူငယ်ကိုယ်စားလှယ်လောင်းတစ်ယောက်အနေနဲ့ လက်ရှိ

ကြုံနေရတဲ့စိန်ခေါ်မှုတွေကဘာလဲ။

ဖြေ။ ။ စိန်ခေါ်ချက်ကတော့ လူငယ်ဖြစ်တော့ အတွေ့အကြုံနု 

သေးတယ်။ နောက်တစ်ခုက ခေတ်စနစ်က လူ ကြီးတွေက လူငယ်တွေကို 

နေရာပေးတာ အားနည်းတာတွေရှိတယ်။ ပြီးတော့မှ ရှားတောမြို့နယ် 

ကလည်း တော်တော်လေးခက်ခဲတဲ့မြို့နယ်ထဲပါတော့ အဲဒါတွေကို လွှတ် 

တော်ထဲကနေလုပ်ဖို့ အခက်အခဲတော့နည်းနည်းရှိနိုင်ပါ တယ်။ ဒါပေမယ့် 

အဲဒီအခက်အခဲတွေကို  လူထုအတွက်လုပ်ပေးဖို့အရာတွေကိုတော့  

အကောင်းဆုံးလုပ်ဆောင် သွားမှာပါ။

မေး။ ။ ခက်ခဲတဲ့ဒေသကနေ ဝင်အရွေးခံတာဆိုတော့ ဘာတွေပြင် 

ဆင်ထားပြီးပြီလဲ။

ဖြေ။ ။ အဓိကကတော့ ကျွန်တော်တို့တိုင်းရင်းသားပြည်သူတွေ

အတွက် တန်းတူရေးလုပ်ဆောင်သွားမယ်။ ငြိမ်းချမ်းရေးတွေ အဓိက 

လုပ်ဆောင်သွားမယ့်အပို င်းတွေရှိတယ် ။စောနကပြောတဲ့  ဒေသဖွံ့  

ဖြိုးရေးလည်း လထူ ုအသနံဲ့ လထူလုိအုပခ်ျကန်ဲ့ ထပတ်ကူျမယ့ ်အရာတွေ 

“လူငယ်တွေ ဖွံ့ဖြုးတိုးတက်ဖို့အတွက် အသိပညာ အတတ်ပညာရဖို့အတွက် အသက်မွေးဝမ်းကြောင်းကိစ္စတွေအတွက် လွှတ်တော်ထဲမှာ အဆိုတွေတင်ဖို့လည်းရှိတယ်။ “လူငယ်တွေ ဖွံ့ဖြုးတိုးတက်ဖို့အတွက် အသိပညာ အတတ်ပညာရဖို့အတွက် အသက်မွေးဝမ်းကြောင်းကိစ္စတွေအတွက် လွှတ်တော်ထဲမှာ အဆိုတွေတင်ဖို့လည်းရှိတယ်။ 
ရဲဝံ့ပြတ်သားစွာ တောင်းဆိုမှာပါ”ရဲဝံ့ပြတ်သားစွာ တောင်းဆိုမှာပါ”

ကို  ကျွန်တော်တို့လုပ်ဆောင်သွားမယ်။လူထုတွေကတော့ ငြိမ်းချမ်း

ရေးကိုအလိုချင်ဆုံးပဲ။ ပြင်ဆင်ထားတာက ကိုယ့်တစ်ယောက်အနေနဲ့ 

လုပ်ထားလည်း ရှိတယ်။ ပါတီတွေ နဲ့လုပ်တာလည်းရှိတယ်ဆိုတော့။ 

တစ်ဦးတစ်ယောက်အနေနဲ့ကတော့ ဒေသအခြေအနေတွေ စိတ်နေစိတ် 

ထားခ ံစားချကတ်ွေ လိကုက်ောကတ်ယ။် ဒေသကျေးရွာတွေရဲ့ အခကအ်ခ ဲ

တွေ အဲဒါတွေနဲ့ပတ်သက်ပြီးတော့မှ လုပ် ထားတာတွေလည်းရှိပါတယ်။

မေး။ ။ ဒေသဖွံ့ဖြိုးရေးအပိငု်းမှာ ဘယက်ဏ္ဍကိတုိုးတကစ်ေချငလ်။ဲ 

ဘာတွေလုပ်ဆောင်ပေးချင်လဲ။

ဖြေ။ ။ အဓိက ရုပ်ပိုင်းဆိုင်ရာ စိတ်ပိုင်းဆိုင်ရာ အတွေးအခေါ် 

တွေမြင့်မားဖို့အတွက် လုပ်ဆောင်သွားဖို့ အဓိကရည်ရွယ်တယ်။ နောက် 

တစ်ခုက လူထုတွေရဲ့ပညာရေး ကျန်းမာရေး ပြီးတော့ အစိုးရလုပ်  

ငန်းတွေနဲ့ပတ်သက် တဲ့ဟာတွေအားလုံး  အကောင်းဆုံးလုပ်ဆောင် 

သွားမှာပါ။ ရုပ်ပိုင်းဆိုင်ရာကတော့  လမ်းတံတားတွေ တိုးတက်ဖို့ ။ 

စိတ်ပိုင်းဆိုင်ရာက လူထုတွေရဲ့ အသိပညာဗဟုသုတကို ပို ပြီးတော့ 

နိုင်ငံရေးကိုသိဖို့ ကိုယ့်ရဲ့ရိုးရာဓလေ့၊ အမျ ိုး သားအရေး၊ မြို့နယ်အရေး၊ 

ကျေးရွာအရေးတွေကို ပိုသိအောင်လုပ်ဖို့ ရည်မှန်းထားတယ်။

မေး။ ။ လူငယ်တစ်ယောက်အနေနဲ့  ပါဝင်ခဲ့ဖူးတဲ့  လုပ်ရှားမှု 

တွေရှိလား။

ဖြေ။ ။ လမူှုရေးဆကစ်ပတ်ာတွေ နိငုင်ရံေးဆကစ်ပတ်ာတွေ လပုခ်ဲတ့ာ 

အများကြီးရှိတယ်။ ကျတော်ကလည်း လူငယ်တစ်ယောက်ဆိုတော့ 

အရင်ကလည်း ဖရေစိုးလေးလူငယ်မှာ ဗဟိုကော်မတီဝင်တစ်ယောက်

လည်းဖြစ်တယ်။ လူမှုဒေသဖွံ့ဖြိုးရေးတာဝန်ခံတဲ့အပိုင်းမှာ လုပ်တယ် 

မြို့နယ်လူငယ်အရေး လုပ်ရှားတာတွေရှိတယ်။ အထင်ရှားဆုံးကတော့ 

၂၀၁၈ အစောပိုင်းမှာ အစိုးရနဲ့ပြည်သူလူထုကိစ္စဖြစ်တဲ့ ရှားတောမြို့နယ် 

ကေထ့ျ ိုးဘိုးကငွ်းမြေနေရာကစိ္စမှာ လထူခုေါင်းဆောငတ်စယ်ောကအ်နေနဲ့ 

ပါဝင်လုပ်ဆောင်ခဲ့တာရှိပါတယ်။

မေး။ ။ ကိုယ်တိုင်က လူငယ်တစ်ယောက်ဖြစ်သလို ရွေးကောက် 

ခမံယ့ ်ကိယုစ်ားလယှလ်ောင်းလည်းဖြစတ်ဲအ့တကွ ်ကိယု့ဒ်ေသက လငူယ ်

တွေအတွက် ဘယ်လိုကဏ္ဍတွေမှာ ဖွံ့ဖြိုးတိုးတက်အောင် ဆောင်ရွက် 

ပေးမလဲ။

ဖြေ။ ။ လူငယ်တွေနဲ့ဆက်စပ်တဲ့ ကဏ္ဍတွေ လူငယ်တွေ ဖွံ့ဖြိုး 

တိုးတက်ဖို့အတွက် အသိပညာ အတတ်ပညာရဖို့အတွက် အသက်မွေး 

ဝမ်းကြောင်း  ကိစ္စတွေအတွက်  လွှတ်တော်ထဲမှာ  အဆိုတွေတင်ဖို့  

လည်းရှိတယ်။ ရဲဝံ့ပြတ်သားစွာ တောင်းဆိုမှာပါ။ လူငယ်နဲ့ဆက် စပ်တဲ့ 

ကဏ္ဍတွေမှာ အထောက်အကူပြုသွားမယ်။ ပြီးတော့မှ  လူငယ်တွေ 

ဆက်စပ်တဲ့ ဦးဆောင်၊ ဦးရွက်မှုကဏ္ဍတွေကို ကိုယ်တိုင်မြင့်တင်ပေး 

မယ်။ ပြီးတော့မှ ကိုယ်ကလည်း လူငယ်တစ်ယောက်အနေနဲ့ဖြစ်တော့ 

ပါတီကိုလည်း အသက်အရွက်ကို အဓိကမဟုတ်ပဲနဲ့ ကျွန်တော်တို့ လုပ် 

ကိငုန်ိငုစ်မွ်းတွေ ပြီးတောမ့ ှဒေသရဲ့အချကလ်ကတ်ွေနဲ့ ကျနောတ်ို ့အဓကိ 

လုပ်ကိုင်နိုင်စွမ်းတွေနဲ့ ပါတီကို အထောက်အကူအများ ကြီးဖြစ်စေမှာပါ။

မေး။ ။ ဒေသခံပြည်သူတွေက ဘာကြောင့်  ဒေသခံကိုယ်စား 

လှယ်လောင်းကို မဲပေးသင့်လား။ ဘာကြောင့် မဲပေးသင့်တာလဲ။

ဖြေ။  ။  ဘာကြောင့် မဲ ပေးသင့်လဲဆို ရင်  ဒေသခံလွှတ်တော်  

ကိယုစ်ားလယှတ်ွေက ကျနောဆ်ိရုင ်ဒေသခလံငူယဖ်ြစတ်ယ။် ဒေသတွေရဲ့ 

မြို့နယ်အကြောင်းကို ကျနော် အတွင်းကျကျသိတယ်လေနော်။ စိတ်ပိုင်း 

ဆိငုရ်ာဖြစဖ်ြစ၊် သတူိုရ့ဲ့ စားဝတန်ေရေးကစိ္စရပတ်ွေကိ ုကျနောတ်တိကိျကျ 

ပိုသိတယ်လေ။ ဆိုတော့ပိုမဲပေးသင့်တယ်။ အဲ့လိုထင်တယ်။

မေး။ ။ အခုရွေးကောက်ပွဲမှာ အဓိကပြိုင်ဖက်ပါတီ သို့မဟုတ် 

ကိုယ်စားလှယ်လောင်းက ဘယ်သူဖြစ်မလဲ။

ဖြေ။ ။ အဓိကတော့ ကြံခိုင်ရေးက ပြည်နယ်လွှတ်တော်အမှတ် 

(၁) မှာ ယှဉ် ပြိုင်မယ့် ဦးဌေးရယ်ကို အဓိက ယှဉ်ပြိုင်ရသွားမယ်လို့  

မြင်တယ်ပေါ့။ အခြားတော့ ဦးတီရယ်ပေါ့ NLD က လက်ရှိဝန်ကြီး။

မေး။ ။ နိုင်ငံရေးခံယူချက်က ဘာလဲ။

ဖြေ။ ။ နိငုင်ရံေးခယံခူျကက်တော ့ကျနောတ်ို ့စတိရ်င်းခစံေတနာန ဲ့

ဒေသခတံွေရဲ့အကြောင်းကိလုည်း သတိယ။် ပြီးတောမ့ ှဒေသအခြေအနေလ ဲ

သိတယ်ဆိုတော့ စိတ်ရင်းခံအနေနဲ့  လူထုတွေကို  စေတနာထားပြီး 

လူထုအသံနဲ့ထပ်တူကျတဲ့ အလုပ်တွေကို ကျွန်တော်တို့လုပ်သွားမယ်။ 

ကျွနတ်ောတ်ိုဒ့အီပြောတွေထကလ်ေ ကျနောတ်ို ့လကတ်ွေ့လပုင်န်းနဲ့သက ်

သေပြသွားမှာပါ။

မေး။ ။ ရွေးကောက်ပွဲမှာအနိုင်မရခဲ့ရင် ဘာဆက်လုပ်မလဲ။

ဖြေ။ ။ ကျွန်တော် နိုင်သည်ဖြစ်စေ၊ မနိုင်သည်ဖြစ်စေ လူထုကြား 

ကနေ ကျနောတ်ိုက့ အမြတဲမ်းရငှသ်နသ်ွားပြီးတောမ့ ှထနွ်းလင်းပေးမှာပါ။ 

ကျွနတ်ောတ်ိုက့တော ့နိငုင်ရံေးကဏ္ဍပဖဲြစဖ်ြစ၊် ပါတနီိငုင်ရံေးကစိ္စပဖဲြစဖ်ြစ ်

လူထုတွေရဲ့ လိုအပ်ချက်ပဲဖြစ်ဖြစ် အမြဲတမ်းလုပ်ကိုင်ဆောင်ရွက်သွား

မှာပါ။

မေး။ ။ ဘာတွေထပ်ပြီး ဖြည့်စွက်ပြောချင်ပါသလဲ။

ဖြေ။ ။ လူထုကို ကျွန်တော်ကယုံကြည်တယ်လေနော်။ ကျွန်တော် 

တို့ ရှားတောမြို့ လူထုတွေအနေနဲ့ ဒေသချစ်စိတ်၊ မျ ိုးချစ်စိတ် တွေနဲ့ 

အရည်အချင်းရှိမယ် ယုံကြည်တယ်။ ကျွန်တော်တို့ရဲ့ နိုင်ငံရေးအဆက် 

ဆက်မှာ ကျွန်တော်တို့ကို နည်းနည်းအထင်သေးတဲ့ အပိုင်းတွေ၊ လူထုကို 

အထင်သေးတဲ့အပိုင်းတွေကို ကျွန်တော်တို့ အကောင်းဆုံး လူထုနဲ့အတူ 

လက်တွဲရင်ဆိုင်သွားဖို့ ရှိပါတယ်။

လူငယ်လွှတ်တော်ကိုယ်စားလှယ်လောင်းတစ်ဦးအနေနဲ့ ရွေးကောက်ပွဲအောင်နိုင်ရေးအတွက် စိန်ခေါ်မှုတွေ ပြင်ဆင်ထားမှုတွေ၊နိုင်ငံရေးအတွေ့အကြုံတွေနဲ့ပတ်သက်ပြီး ကယားပြည်နယ်အခြေစိုက်ပါတီဖြစ်တဲ့ လူငယ်လွှတ်တော်ကိုယ်စားလှယ်လောင်းတစ်ဦးအနေနဲ့ ရွေးကောက်ပွဲအောင်နိုင်ရေးအတွက် စိန်ခေါ်မှုတွေ ပြင်ဆင်ထားမှုတွေ၊နိုင်ငံရေးအတွေ့အကြုံတွေနဲ့ပတ်သက်ပြီး ကယားပြည်နယ်အခြေစိုက်ပါတီဖြစ်တဲ့ 

ကယားပြည်နယ်ဒီမိုကရက်တစ်ပါတီ (KySDP) ကနေ အသက်အငယ်ဆုံး လွှတ်တော်ကိုယ်စားလှယ်လောင်း ခူးမိုက်ကယ်ဘိုးရယ်အား အခုလို တွေ့ဆုံမေးမြန်းဖြစ်ခဲ့ပါတယ်။ကယားပြည်နယ်ဒီမိုကရက်တစ်ပါတီ (KySDP) ကနေ အသက်အငယ်ဆုံး လွှတ်တော်ကိုယ်စားလှယ်လောင်း ခူးမိုက်ကယ်ဘိုးရယ်အား အခုလို တွေ့ဆုံမေးမြန်းဖြစ်ခဲ့ပါတယ်။

ခူးမိုက်ကယ်ဘိုးရယ်က ရှားတောမြို့နယ် ပြည်နယ်လွှတ်တော်မဲဆန္ဒနယ်အမှတ်(၂)မှာ ဝင်ရောက်ယှဉ်ပြိုင်သွားမှာဖြစ်ပါတယ်။ခူးမိုက်ကယ်ဘိုးရယ်က ရှားတောမြို့နယ် ပြည်နယ်လွှတ်တော်မဲဆန္ဒနယ်အမှတ်(၂)မှာ ဝင်ရောက်ယှဉ်ပြိုင်သွားမှာဖြစ်ပါတယ်။

KySDP မှ အသက်အငယ်ဆုံးလွှတ်တော်ကိုယ်စားလှယ်လောင်း ခူးမိုက်ကယ်ဘိုးရယ်နှင့် အင်တာဗျူးKySDP မှ အသက်အငယ်ဆုံးလွှတ်တော်ကိုယ်စားလှယ်လောင်း ခူးမိုက်ကယ်ဘိုးရယ်နှင့် အင်တာဗျူး


